
«Тіл - парасат» этнос жастары арасындағы қазақ тілі білгірлерінің
қалалық конкурсын өткізу ережесі
«Петропавл қаласы әкімдігінің Мәдениет және тілдерді дамыту бөлімі» КММ  Қазақстан халқы ХІХ облыстық  фестивалі аясында қазақ тілін меңгерген жастарға қолдау көрсету, тіл мәдениетінің деңгейін көтеру мақсатында 2017 жылғы 18  қыркүйекте  этнос жастары арасындағы қазақ тілі білгірлерінің «Тіл - парасат»  атты қалалық байқауын өткізеді.
 Конкурсты өткізудің мақсаттары:

1) мемлекеттік тілдің қолданылу аясын кеңейту;

2) тіл мәдениетін көтеру; 3) этнос өкілдерін ынталандыру;

4) талантты жастарды анықтау және қолдау.
 Конкурс мемлекеттік тілде өтеді. 

 Конкурсқа 17-22 жас аралығындағы Қазақстан Республикасының азаматтары қатыса алады.
 Алдыңғы конкурстардың бас жүлде және І орын жеңімпаздары, сонымен қатар дарынды балаларға арналған арнайы оқу орындарында, жоғары, жалпы орта және арнайы орта білім беретін оқу орындарында қазақ тілінде оқитын этнос өкілдері конкурсқа қатыстырылмайды. 

 Конкурс мынадай тапсырмалардан тұрады:

1) ұсынылған тақырып бойынша дайындықсыз ауызша тұсаукесер жасау. Орындау уақыты: үш минуттан көп емес.
2) қазақ тілінде эссе жазу (билеттік жүйе).  Эссенің соңғы парағы мынадай ақпаратпен қамтылуы қажет: аты, тегі, туған жылы, тұратын жері, оқу орнының атауы. Эссенің көлемі: 1,5-2 бет. Тапсырманы орындау уақыты – 35 минут; ауызша бөлігі: ұсынған тапсырма  бойынша қатысушылар жұппен диалог құрайды (билеттік жүйе).Ұзақтығы бес минуттан көп емес.
3) «Шабыт жұлдызы» шығармашылық тапсырмасы. Қазақтың халық немесе заманауи әнін орындау, би, күй  не болмаса заманауи театрландырылған интерпретациядағы қазақ тіліндегі қөркем шығарма үзіндісінің қойылымы (үй тапсырмасы). Орындау уақыты: бес минуттан көп емес. 
 Қазылар алқасы шешім шығару барысында мынадай талаптарды басшылыққа алады:

1) тақырыптың мазмұнын ашуы; 2) дұрыс айтылуы;
3) дұрыс жазуы; 3) сахналық образы және оқу шеберлігі.
 Конкурстың жеңімпаздары мен жүлдегерлері қазылар алқасының дауыс беру қорытындысы бойынша анықталады. 


 Конкурс жеңімпаздары мен жүлдегерлері арнайы дипломдармен, алғысхаттармен марапатталады.

Үміткер туралы мәліметті төмендегі қосымшаға сәйкес ү.ж. қыркүйектің 15-не дейін кешіктірмей мына мекенжайға немесе электрондық поштаға жолдануы тиіс: СҚО, Петропавл қаласы, Қазақстан Конституциясы к-сі, 23-үй, 322-і кабинет. тел: 36-12-22,  Petrocult322@yandex.ru жолдау қажет.

